
Viarms ein indispensabels 
per in terren fritgeivel e vital

Ils excrements dils viarms da plievgia ein in bien schurmetg encunter l’erosiun
� (anr/sr) A moda naturala procuran
ils viarms da plievgia per in meglier
terren. Malgrad ch’els han buca
dents ein els inevitabels per in terren
fritgeivel e vital. Els enriheschan
substanzas nutritivas per la flora e
migliuran la circulaziun d’aria e la re-
cepziun d’aua dil terren. Ils viarms da
plievgia han in appetit immens. Mint
ga di laguotan els nutriment che peisa
tochen la mesadad da lur atgna peisa.
Sin lur carta da menu stattan oravontut
«products da rumien» dalla natira: Re
stonzas dalla flora, restonzas dalla rac
colta, feglia, lenna marscha, grascha e
capiergnas. Perquei ch’ils viarms da
plievgia han negins dents drovan els
agid; pér cu bulius e bacterias han de
cumponiu il material organic san ils
viarms da plievgia numnadamein tschi
tschar las restonzas dalla flora en lur
schliet. Per accellerar il process da de
cumpostar han entgins viarms da pliev
gia sviluppau ina metoda speciala. Els
tapezzeschan lur tunnels da habitar cun
restonzas da flora, encaveglian suravi
lur excrements e procuran aschia per
idealas cundiziuns da viver pils mi
croorganissems e per las ragischs dalla
flora.

Chit e cultem pil terren
Ensemen cul material organic prendan
ils viarms da plievgia era si tratsch cun
minerals. En lur begl semischeida tut
quei lu cun bacterias e bulius. Damai
ch’els ein schliats utilisaders da pavel
excreteschan els puspei la gronda part
da quei senza haver tuchegiau. Ils excre
ments dils viarms ein denton tuttavia
buca miarda senza valeta, mobein in
cultem fetg concentrau. Quel cuntegn
tschun ga dapli nitrogen, siat ga dapli

Nunstunclenteivel construider
da tunnels

Ils viarms da plievgia maglian e cavan
incuntin e contribueschan aschia al
schluccament dil terren. En in èr buc
arau sesanflan tochen 150 corridurs ni
900 meters bischels per meter cubic. Ils
pigns, denton huslis construiders da
tunnels ein era fetg activs egl ambient
urban. En sia lavur da doctorat ha il

sistems da tunnels procuran per ina bu
na circulaziun d’aria ed in provediment
d’aua ideal dil terren. Aschia po aua da
plievgia sfundrar pli spert ed il prighel
che ferma plievgia possi lavar naven la
rasada sura dil terren ei bia pli pigns che
leu nua ch’ei dat negins ni mo paucs
viarms da plievgia.

Dameins parasits da terren

regulaziun dils parasits da terren. Era sin
plantaschas da puma ein els hosps bein
vegni. Ensemen culla feglia ch’ei curda
da per tiara tilan els viaden el tratsch or
ganissems nuscheivels sco per exempel
rugna da meila ni insects donnegionts.
Perfin ella mort prestan ils viarms da
plievgia lur buns survetschs: Els ein im
purtonts furniturs da proteins per
utschals, misarogns, tais ni furmiclas e
cul nitrogen ch’els laian anavos suste
gnan quels animalets la fritgeivladad dil
terren. In vierm da plievgia futsch cun
tegn tochen diesch milligrams nitrogen.
El terren d’in prau saun cun 400 viarms
per meter quadrat dattan quels giu 30
tochen 40 kilos nitrogen per hectara ad
onn. Quei corrispunda circa agl engra
schament cun nitrogen d’in prau culti
vau meins intensiv.

Tista Murk 
tuorna a Mustér 

� (cp) Tista Murk (1915–1992), car
schius si a Müstair, ha passentau siu
temps gimnasial alla claustra da Mustér.
Ils 22 da matg 2015 presenta la Lia Ru
mantscha (LR) ell’abbazia benedictina
la publicaziun bilingua gest cumparida
«Tista Murk, mussavia e pionier ru
mantsch / Wegbereitende Bündner Per
sönlichkeit». Quella descriva las activi
tads multifaras da questa persunalitad
romontscha zun engaschada.

Uonn savess Tista Murk festivar siu
100avel anniversari. Per quell’occa
siun han la Fundaziun Chasa Jaura Val
Müstair e la LR ediu in cudisch. Au
turs da renum, perdetgas dil temps e
persunas che tgiran vinavon sia ierta
culturala han scret contribuziuns da
vart sia veta e davart las activitads mul
tifaras da quei piunier romontsch.  La
lavur da Tista Murk cumpeglia ils
suandonts secturs tematics: schurna
lissem regiunal, Uniun da scripturas e
scripturs rumantschs, Biblioteca can
tunala dil Grischun, Radio e Televi
siun Rumantscha, teater (autur e re
schissur), Biblioteca populara svizra.
En tut quellas spartas eis el staus in ini
ziant e piunier che ha schau anavos fa
stitgs dureivels.

In pader sco exempel
Ina basa impurtonta da sia concepziun
dil mund humanistic ha Tista Murk
survegniu al gimnasi dalla claustra da
Mustér, ch’el ha frequentau ils onns
1930, surtut da pader Maurus Carnot
ch’era siu exempel. Venderdis proxim
ha la presentaziun dil cudisch «Tista
Murk, mussavia e pionier rumantsch /
Wegbereitende Bündner Persönlich
keit» liug ella sala  Peter Kaiser dalla
claustra da Mustér. Sper la presentazi
un dil cudisch cumpeglia il program
seral aunc ils dus suandonts accents: in
referat dad Iso Camartin davart l’ope
ra «La Raieta», scretta da Tista Murk
(denton buca representada), cun
schatgs auditivs dil cumponist Claudio
Simonet sco era la biografia filmica da
RTR «Tista Murk – Il pionier» (autur
Arnold Rauch). 

L’occurrenza bilingua ha liug ils 22 da matg
2015, ei publica ed entscheiva allas 20.30.

20 posiziuns cunter 
plan directiv da la Ruinaulta

� (rtr) Cunter il plan directiv da la Rui-
naulta hai dà radund 20 posiziuns 
suenter che la consultaziun è ida a fin. 
En quest plan duai vegnir reglà co ins
po far diever da la Ruinaulta en l’ave
gnir. Davent dals chauns che ston ve
gnir mess en chadaina fin tar las sendas
che mainan tras quella regiun è tut re
glà en il plan directiv. Tenor Urs Gie-

zendanner, il responsabel da la regiun
Surselva, è la dira nusch la posiziun da
la Pro Natura. Quella na vul nagina
senda da viandar sin l’autezza dal Rain.
Il territorri stoppia restar protegì. Fin
l’auter onn vegn ina gruppa da lavur ad
elavurar e reglar questas posiziuns.
Betg pertutgada dal nov plan directiv
è la punt planisada tranter Schluein e

Castrisch. Questa punt è gia in pass vi
navant ed è inoltrada sco project tar il
chantun. La punt existenta vegn be
nizzegiada auter e perquai na vegn ella
betg tractada en il plan directiv nov.
Tut ils auters projects en la Ruinaulta
ston spetgar fin ch’il plan directiv è sut
tetg e quai savess anc cuzzar, manegia
Urs Giezendanner.

La Pro Natura na vul betg ina senda da viandar che maina tras la Ruinaulta sin l’autezza dal Rein. FOTO  N. SIMMEN

Ils viarms da plievgia fan buna lavur per in terren fritgeivel e vital. Cheu mira il tgau d’in 
vierm da plievgia ord la tiara. MAD

